Сисенбекова Алия, «Ақбота» балабақшасының тәрбиешісі
Баланың қол моторикасын дамытуға арналған ойындар 
1.Тамшуырмен тапсырма 
Бұл тапсырма үшін сізге тамшуыр мен орташа сұйық затты құюға арналған сыйымды ыдыс қажет. Өз жұмысында мен ваннаға арналған емізікті қолдандым. Егер оларды екінші жағына аударса, онда емізікке түрлі-түсті суды тамшуырмен тамызуға болады. 
2. Кішкентай қысқышпен тапсырма 
Сол ойыншықтарға кішкентай қысқышпен моншақтарды салуға болады. 
3. Кішкентай заттарды сұрыптау 
Сұрыптау пішініне, түріне, түсіне, көлеміне қарай ажыратылады. Мысалы, моншақтар. 
4. Помпон мен кішкентай қысқыш 
Помпондарды кішкентай қысқыш арқылы мұзға арналған пішіндеуішке салу. 
5. Помпон мен қысқыш 
Қысқыш арқылы шөлмекке помпондарды салу керек 
6. Кірқыстырғышқа ілінген қуыршақтың киімі 
Ұсақ моториканы дамыту үшін қуыршақтың киімін немесе мата кесектерін жіпке ілу. 
7. Бір қорап қыстырғыш 
Қыстырғышты жіпке ғана емес, сонымен қатар картон қорабына да қыстыруға болады. Оған сыйлықтан қалған қорап немесе аяқ-киім салуға арналған қораптар да жарайды. Бұл тапсырманы қызықтырақ ету үшін мен қорапқа әріптері жазылған дөңгелек стикерлерді жабыстырдым. Сондай әріптерді мен қысқышқа да жазып қойдым. Тапсырманың мақсаты қысқыштағы әріпті қорап ішіндегі әріпке сәйкестендіріп қыстыру. Әріптерді сонымен қатар сандармен немесе геометриялық фигуралармен ауыстыруға болады. 
8. Болт пен гайка 
Бұл тапсырма үшін үлкен пішінді болт пен гайка керек болады. Тапсырма: гайканы болтқа орап кигізу. 
9. Тескішпен тапсырма 
Картоннан кез келген фигура кесіп алу керек. Кесілген фигураның бойымен тескішпен тесік жасалады. Енді түсті бау немесе лента алып кигізу керек. 
10. Коктейлге арналған трубка 
Коктейлге арналған түрлі түсті трубканы кішкентай бөлшектерге бөлу керек. Тапсырма бойынша бұл бөлшектерді кері қарай жіпке тізу. 
11. Моншақ 
Моншақты жіпке тізу ұсақ моториканы жақсы дамытады. 
12. Үрме бұршақтан сурет 
Картон бетіне бала сурет салады, мысалы адам суреті. Одан кейін желімді қарындашпен бояған жерін желімдейді де үрме бұршақты жабыстырады. Үрме бұршақ сияқты кішкентай затпен жұмыс жасау қолдың білегі мен бұлшық етін дамытады. 
13. Тұқымды сұрыптау 
Кішкентай қысқыш арқылы әр түрлі өсімдіктердің тұқымдарын сұрыптау керек. 
14. Мозайка 
Мұғалім алдын ала түрлі түсті жұқа қағаздың кесіндісін дайындайды. Бала оны қолына ұсақ бөлшектерге жыртып мозайка құрып оларды желімге жаға отырып қайта мозайка құрайды. Бұл жаттығу әсірісе қайшымен қолдана алмайтын балаларға қолайлы. 
15. Скрепкалар 
Жұмыс істеу үшін сізге түрлі түсті қағаз керек болады. Бала бір түсті қағаздарды бір бумаға жинастырады. 
16. Түсті құм 
Бала кез келген кескін суретін қарапайым қағазға салып оны желіммен жағу. Осыдан кейін, саусақпен құмды алып, онымен суреттін өзін толтыру. Желімнің кебуіне уақыт беру. Сонында суреттен қалған құмдарды қағып жіберу. 
17. Жіпке тізу 
Алдын ала ұсақ ойыншақтарды және жәндіктерді дайындау. Сонымен қатар сізге ақ жіп қажет болады. Алдымен бала жәндіктердің фигураларын жіппен орап,кейін жіпті қайтадан орамаға орайды. Осы тапсырмада жіптер өрмекшінің торының орнына болады, соны пайдалана отырып балаға өрмекшінің қорегін қалай аулайтынын айтуға болады. 
18. Сұйықтықты құю ғана емес 
Баланы бір ыдыстан келесі ыдысқа сұйықтықты құюды үйрету. Бірақ тұқымдарды сұрыптаудан бастаған жөн. Мысалы бұршақ. Осыдан кейін құмды, содан кейін суды құюға үйрету. 
19. Конструктор және ермексаз 
Конструктормен және ермексазбен жұмыс істеу ұсақ моториканы дамытады деген барлығына мәлім. 
1.пирамида, мозайка жинау 
2.сақиналарды жіпке тізу 
3.түймені салу, сылдырма ілгекті ағыту оқу құралымен жұмыс 
4.тындарды сұрыптау 
5.бұршақтарды сұрыптау 
6.сіріңкемен жұмыс 
7.қағаздармен жұмыс 
8.илеу (балшық, ермексаз, нанды) 
9.аяқ киімнің бауын байлау 
10.түйіндерді жуан жіпке байлау 
11.құммен, сумен ойнау 
12.жіңішке жіпті өз саусағына орау(сақина шағады) 
13.гайканы ширату 
14.конструктормен, кубиктармен ойнау 
15.ауада сурет салу 
16.әр түрлі заттармен сурет салу (қарындашпен, қаламмен, бормен, бояғыштармен және т.б.) 
17.қолөнер
